ПРИЛОЖЕНИЕ №1 
В. Гаврилов. 
Тодэ ваёнъёс.

ЧЕЧЫ

Куар басьтон празднике ми, ваньмы люкаськыса, Олексан агай доры кошким. Со семаен, кампетэн, преникен вузкаре. Сюрес вылысен Гавирла (со ваньмылэсь бадњым) эшъёсызлы лушкемен мар ке вера. Мон соос бќрсьы мынћсько но мар верамзэ умой-умой уг кылћськы.

Олексан агайлэсь капказэ усьтыса, ми азабаре пырим. Со горд тушо, пилеш йыро. Йырсиез йыр бераз шер-тур гинэ адњиське. Корказь выжыяз чильым кыскыса пуке. Милемыз адњыса, ми пумитэ шер-вай вамышъяса но пальпотыса - лыктћз. Туннэ со шќмаськемын. Соин ик маскара адњиське. Мылкыдыз но туж капчи.

· Мар-о, пиосы, кампет сиемды потћз-а? — юаз со, милесьтым йырмес маялляса но тыбырамы вешаса.

· Потћз, — шуиськом.

· Кукей бен вайиды-а? 

· Вайим.

· Вайиды ке — умой. Ачим мар кулэ ваньзэ сёто. Tћ понна номыри но жаль ќвќл. Соку ойдолэ мон сьќры.

Со бадњым кеноссэ усьтћз но, ми ваньмы отчы пырим. Кенос шорын љќк сылэ. Со вадьсын вќлдэтэ вес ошемын. Љќк котырын мешокъёс но кыџе ке коробкаос. Мон ќс куспы пукси но пукисько. Татысен ваньмыз адњиське. Ваньзы љќк доры черодэн султћзы. Азьпалазы Гавирла сылэ.

· Кќня кукей вайид, пие? — юаз Олексан агай.

· Дас, — шуэ Гавирла.

· Тыр тани со вылэ ик, — шуиз Олексан агай, мышказгес сылћсь корзина шоры киыныз возьматыса.

Гавирла, кисыысьтыз поттаса, кукейзэ корзинае тыриз. Олексан агай сема мертаны кутскиз. Шќмаськеменыз-а, мар-а, вес но, ачиз но шонасько. Микта шоры Гавирла кырыжак учкиз, собере корзинаысь лушкемен витьсэ кукеез басьтћз но Микталы сетћз, соиз сумкаяз туж љог понћз. Гавирла мар кулэ аслыз басьтћз но палэнскиз, со интые Микта султћз.

· Нош тон кќня вайид, пие? — юаз Олексей агай, Микта шоры учкыса.

· Дас вить.

· О, тон трос ваемед. Молодец. Тыр тћни отчы, корзинае.

Олексан агай нош мертаськыны кутскиз. Микта со куспын одћг киыныз кукейзэ сётэ. Олексан агай мертаськон сяменыз корзинае учкиз но пайме: малы ке корзинае кукей уг йылы. Микта вес дорысь кошкем бере, вес доры Заки лыктћз.

· Тон кќня вайид? — Закилэсь юаз Олексан агай.

· Туж тырос, — шуиз Заки.

· Я, тыр корзинае.

Заки кукейзэ корзинае тыриз, Олексан агай ас ужез борды кутскиз. Сема, конфет, преник мертаны выре. Заки, корзинаысь кукеез басьтыса, Йыгынлы сётыны медэ вал но, Олексан агай шќдскиз. Заки интыяз ик пумиз, кукейзэ кытчы карыны уг тод ни.

—
Малы, пќй, кукее уг йылы, шуисько. Тћни мар малпаллям шельмаос, — шуиз со ас понназ. Пинальёс но янгыше кылемзэс шќдћзы.

Map кулэ сое басьтэммы бере, кошкыны љутским. Олексан агай милемыз дугдытћз. Сылэ али, нуныосы, мон тћледыз чечыен сћ-бур каро. Ну-ко, султэ али тани татчы ваньды радэн. Вот озьы.

Ми ваньмы артэ султћм но утчаськыса сылћськом. Map, пќй, карыны медэ на? Оло, зэмзэ ик-а чечыен сюдыны ќдъя. Олексан агай сэргын сылћсь вышкыез усьтћз но, кырымен кырмыса, ваньзылэсь (мынэсьтым сяна) йырзэс чечыен таш-таш зыраз. Собере ваньмылэн кисыосамы сема, конфет, преник тыриз но шуиз:

· Табере мынэ бертэ. Анай-атайёстылы салам вералэ. Ми, кечпиос кадь тэтчаса, кенсысь потћм. Капкаез ворсатэк ик, шур доры бызьыса кошким. Шур доры вуыса, ваньзы ик йырсизэс миськыны кутскизы. Кезьыт вуэн йырсизы эшшо но бусьмаськиз, нокызьы но чечы уг кошкы.

Љыт пеймытозь йырсизэс миськыны выризы.

